
Ptače stawiznički – kós  

Kosak abo kós  

Njedźiwajće so prošu, hdyž rěču nětko wo kosaku, wo kosakach – ale pola nas w kónčinach 

wuchodnje Budyšina su přeco hižo kosaki doma. Wěmy pak tež, zo rěkaja tute fifolace čorne 

ptački ze žołtym pyskom druhdźe kós. A hdyž kosaki kónc februara – započatk měrca na 

swislach sedźo rano zahe a wječor pozdźe spěwaja, wěmy wšitcy, zo so nalěćo bliži. Ja so 

potom přeco z našim kosakom rozmołwjam a hwizdam ... Tole słyšo so wón najprjedy 

mócnje dźiwa a potom wón cuzemu konkurentej dopokaza, zo wón wjele rjeńšo fifoli. 

Moja wotmołwa je krótka –  ... Nětko kosak pytnje, zo sym njemuzikaliski a zo nimam žadyn 

žołty pysk. Wón so změruje – a wobaj so wjeselimoj, zo přichadźa nalěćo!                                                                                           


